Նախագիծ
ՀԱՄԱՁԱՅՆԱԳԻՐ
ԱՌԱՐԿԱՆԵՐԻ ԵՎ ՆՅՈՒԹԵՐԻ ԲԱՂԱԴՐՈՒԹՅԱՆ ԵՎ ՀԱՏԿՈՒԹՅՈՒՆՆԵՐԻ ՍՏԱՆԴԱՐՏ ՆՄՈՒՇՆԵՐԻ ՍՏԵՂԾՄԱՆ ԵՎ ԿԻՐԱՌՄԱՆ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ
Սույն համաձայնագրի մասնակից-պետությունների կառավարությունները, այսուհետ՝ Կողմեր, 
ձգտելով իրականացնել փոխգործունեություն 1992 թ. մարտի 13-ի «Ստանդարտացման, չափագիտության և սերտիֆիկացման ոլորտներում համաձայնեցված քաղաքականության վարման մասին» Համաձայնագրի դրույթների կատարման ժամանակ
հաշվի առնելով տնտեսական նպատակաուղղվածությունը չափումների հավաստիության և միասնականության ապահովման համագործակցության տեսանկյունից,
շահագրգռված լինելով փորձարկման, չափագիտական վկայագրման, չափման միջոցների ստուգաչափման և տրամաչափարկման համար չափագիտական ծառայությունների արդյունավետ գործունեության, արտադրանքի որակի և անվտանգության հսկողության ժամանակ առարկաների և նյութերի փորձարկում իրականացնող փորձարկման և այլ լաբորատորիաներում չափումների չափագիտական ապահովման, մարդու կյանքի և առողջության և շրջակա միջավայրի անվտանգության ապահովման, գիտական հետազոտությունների և այլ ոլորտների մեջ,
գիտակցելով առարկաների և նյութերի բաղադրության և հատկությունների ստանդարտ նմուշների կարևոր նշանակությունը միասնականության ապահովման, չափումների հավաստիության, չափումների և փորձարկումների չափագիտական ապահովման համար,
ձգտելով ապահովել սույն համաձայնագրի մասնակից-պետությունների կարիքները առարկաների և նյութերի ստանդարտ նմուշներում,
ուշադրություն դարձնելով «ПМГ» հապավմամբ միջպետական ստանդարտացման կանոնների և «ГОСТ» հապավմամբ ստանդարտների գործողության պահպանման անհրաժեշտությունը` առարկաների և նյութերի բաղադրության և հատկությունների ստանդարտ նմուշների, դրանց մշակման, ստեղծման և կիրառման չափագիտական նորմերի և կանոնների նկատմամբ դրանց կիրառման պահանջը` որպես միջպետական և հիմնական ձևակերպում, 
համաձայնվեցին ներքոգրյալի վերաբերյալ:

Հոդված 1
Կողմերը, ունենալով լիակատար ինքնավարություն առարկաների և նյութերի բաղադրության և հատկությունների չափումների միասնականության ապահովման իրենց գործունեության իրականացման մեջ.
ապահովում են առարկաների և նյութերի բաղադրության և հատկությունների ստանդարտ նմուշների բնագավառում ստանդարտացման միջպետական փաստաթղթերի (կանոնների, ստանդարտների, հրահանգների) ստեղծման և կիրառման համար համագործակցություն չափագիտության ազգային մարմինների (չափումների միասնականության ապահովման) համաձայնեցված ծրագրի և ընթացակարգի հիման վրա,
ապահովում են առարկաների և նյութերի բաղադրության և հատկությունների ստանդարտ նմուշների ստեղծման և կիրառման համար համագործակցություն չափագիտության ազգային մարմինների (չափումների միասնականության ապահովման) համաձայնեցված ծրագրի և ընթացակարգի հիման վրա,
կազմակերպում են չափագիտության լիազոր մարմինների (չափումների միասնականության ապահովում) ստանդարտ նմուշների տեսակի հաստատումը ազգային օրենսդրության համապատասխան և դրանց ներառումը ստանդարտ նմուշների հաստատված տեսակների ազգային ռեեստրում,
 կազմակերպում են իրենց պետության տարածքում ստեղծված և կիրառվող առարկաների և նյութերի բաղադրության և հատկությունների ստանդարտ նմուշների հաստատված տեսակների վերաբերյալ տեղեկատվության փոխանակում,
ապահովում են նախաձեռնողական կարգով կամ սույն համաձայնագրի մասնակից-պետությունների չափագիտության ազգային մարմնի (չափումների միասնականության ապահովում) հրահանգով ազգային ստանդարտ նմուշի տեսակի որպես ստանդարտ նմուշի տվյալ տեսակի արտադրող պետության ճանաչման ներկայացումը որպես միջպետական ստանդարտ նմուշ:

Հոդված 2
Կողմերն իրականացնում են առարկաների և նյութերի բաղադրության և հատկությունների ստանդարտ նմուշների ստեղծման և կիրառման համաձայնեցված քաղաքականություն` ելնելով Ստանդարտացման, չափագիտության և սերտիֆիկացման միջպետական խորհրդի կողմից ընդունված միջազգային իրավատեխնիկական փաստաթղթերի, ազգային ստանդարտների և այլ փաստաթղթերի դրույթներից, որոնք հանդիսանում են սույն համաձայնագրի առարկա:

Հոդված 3
Առարկաների և նյութերի բաղադրության և հատկությունների միջպետական ստանդարտ նմուշների ստեղծումն իրականացվում է ստանդարտ նմուշների նոր տեսակների մշակման միջոցով կամ սույն համաձայնագրի մասնակից-պետությունների ազգային ստանդարտ նմուշների հաստատված տեսակների ճանաչման հիման վրա: Միջպետական ստանդարտ նմուշների ճանաչման մասին որոշումը կայացնում է Ստանդարտացման, չափագիտության և սերտիֆիկացման միջպետական խորհուրդը: Միջպետական ստանդարտ նմուշների ստեղծումը, ճանաչումն ու կիրառումն իրականացվում է ПМГ 16 «Միջպետական ստանդարտ նմուշների մասին» կարգի համաձայն:
Ստանդարտացման, չափագիտության և սերտիֆիկացման միջպետական խորհրդի կողմից ճանաչված միջպետական ստանդարտ նմուշները ներառվում են առարկաների և նյութերի բաղադրության և հատկությունների միջպետական ստանդարտ նմուշների ռեեստրում, որի վարումն իրականացվում է Ստանդարտացման, չափագիտության և սերտիֆիկացման միջպետական խորհրդի Ստանդարտների Բյուրոյի կողմից: 
Միջպետական ստանդարտ նմուշների և դրանց ճանաչմանը միացած պետությունների վերաբերյալ տեղեկատվությունները Ստանդարտացման, չափագիտության և սերտիֆիկացման միջպետական խորհրդի Ստանդարտների Բյուրոյի կողմից տեղադրվում են Ստանդարտացման, չափագիտության և սերտիֆիկացման միջպետական խորհրդի պաշտոնական կայք-էջում: 

Հոդված 4
Միջպետական ստանդարտ նմուշները կիրառվում են տնտեսության տարբեր ոլորտներում, այդ թվում դրանց ճանաչմանը միացած սույն համաձայնագրի մասնակից-պետությունների չափումների միասնականության ապահովման պետական կանոնակարգման ոլորտում` առանց լրացուցիչ փորձարկման կամ հետազոտության և սույն համաձայնագրի մասնակից-պետությունների օրենսդրությանը համապատասխան ազգային ստանդարտ նմուշների տեսակի հաստատման:
Կողմերը ապահովում են պայմաններ տնտեսության և գիտատեխնիկական համագործակցության մեջ միջպետական ստանդարտ նմուշների կիրառման համար` ստանդարտներում, չափումների չափագիտական ապահովման, առարկաների և նյութերի փորձարկման, տրամաչափարկման, ստուգաչափման, չափման միջոցի վկայագրման համար համաձայնագրերում կամ պայմանագրերում. ինչպես նաև չափման մեթոդիկաների (մեթոդների), փորձարկումների, տրամաչափարկման, ստուգաչափման, փորձարկման ծրագրերի, վկայագրման փաստաթղթերում դրանք (հղումներ) ներառելու միջոցով:

Հոդված 5
Սույն համաձայնագիրը տարածվում է սույն համաձայնագիրը ստորագրելուց առաջ և հետո Ստանդարտացման, չափագիտության և սերտիֆիկացման միջպետական խորհրդի կողմից ճանաչված միջպետական ստանդարտ նմուշների վրա:

Հոդված 6
Իրավական պաշտպանության և հայտնագործությունների կիրառման, միջպետական ստանդարտ նմուշներին առնչվող արդյունաբերական նմուշների և ապրանքային նշանների հարցերը կանոնակարգվում են սույն Համաձայնագրի մասնակից-պետությունների օրենսդրությամբ:

Հոդված 7
Սույն համաձայնագիրը չի ազդում յուրաքանչյուր Կողմի այլ միջազգային պայմանագրերից բխող իրավունքների և պարտականությունների վրա, որոնց մասնակից է հանդիսանում իր պետությունը:
Հոդված 8
Սույն համաձայնագրի մեջ՝ Կողմերի փոխադարձ համաձայնությամբ կարող են կատարվել դրա անբաժան մաս հանդիսացող փոփոխություններ, որոնք ձևակերպվում են համապատասխան արձանագրությամբ:
Հոդված 9
Սույն համաձայնագրի կիրառման և մեկնաբանման ժամանակ ծագող վիճահարույց խնդիրները Կողմերի միջև լուծվում են շահագրգիռ Կողմերի խորհրդակցությունների և բանակցությունների միջոցով կամ Կողմերի միջև համաձայնեցված այլ ընթացակարգերով: 
Հոդված 10
Սույն համաձայնագիրն ուժի մեջ է մտնում այն ստորագրած Կողմերի կողմից Համաձայնագիրն ուժի մեջ մտնելու համար անհրաժեշտ ներպետական գործընթացների կատարման վերաբերյալ դեպոզիտարիայում երրորդ գրավոր ծանուցում ստանալուց 30 օրվա ընթացքում: 
Կողմերի համար, որոնք ներպետական գործընթացներն իրականացրել են ավելի ուշ, սույն համաձայնագիրն ուժի մեջ է մտնում դեպոզիտարիայում համապատասխան փաստաթղթեր ստանալուց 30 օրվա ընթացքում:
Հոդված 11
Սույն համաձայնագիրն ուժի մեջ մտնելուց հետո բաց է ցանկացած պետության միանալու համար՝ միանալու վերաբերյալ փաստաթուղթը դեպոզիտարիա փոխանցելու միջոցով:
ԱՊՀ մասնակից-պետության համար սույն համաձայնագիրն ուժի մեջ է մտնում միանալու վերաբերյալ փաստաթուղթը դեպոզիտարիա ստանալուց 30 օրվա ընթացքում:
ԱՊՀ մասնակից չհանդիսացող պետության համար սույն համաձայնագիրն ուժի մեջ է մտնում այն ստորագրած կամ դրան միացած պետությունների համաձայնության վերաբերյալ վերջին ծանուցումը դեպոզիտարիայում ստանալուց 30 օրվա ընթացքում:

Հոդված 12
Սույն համաձայնագիրը կնքվում է անժամկետ: Կողմերից յուրաքանչյուրն իրավասու է դուրս գալ Համաձայնագրից՝ դեպոզիտարիա ուղարկելով գրավոր ծանուցում այդպիսի մտադրության մասին՝ դուրս գալուց առնվազն վեց ամիս առաջ և կարգավորելով սույն համաձայնագրի գործողության ժամանակամիջոցում ծագած պարտավորությունները: 
 Կնքվել է ___________ քաղաքում    ________ 20    թվականին մեկ բնօրինակով ռուսերեն լեզվով: Բնօրինակը պահվում է Անկախ Պետությունների Համագործակցության գործադիր կոմիտեում, որը սույն համաձայնագիրը ստորագրած յուրաքանչյուր պետություն է ուղարկում դրա վավերացված պատճենը:


Ադրբեջանի Հանրապետության 
կառավարության կողմից

Հայաստանի Հանրապետության 
կառավարության կողմից

Բելառուսի Հանրապետության 
կառավարության կողմից

Ղազախստանի Հանրապետության
կառավարության կողմից

Ղրղզստանի Հանրապետության 
կառավարության կողմից



Մոլդովայի Հանրապետության 
կառավարության կողմից

Ռուսաստանի Դաշնության 
կառավարության կողմից

Տաջիկստանի Հանրապետության 
կառավարության կողմից

Թուրքմենստանի կառավարության կողմից

Ուզբեկստանի Հանրապետության 
կառավարության կողմից

Ուկրաինայի կառավարության կողմից

